
Annotatsiya. Ota-onalik ustanovkasi farzand tug'ilishidan ancha oldin, talabalik
davrida faol shakllanadi. Biroq bu tushuncha psixologik adabiyotda turlicha talqgin gilinadi:
u ba’zan tarbiya uslubi, ba’zan reproduktiv niyat, ba’zan esa bolaga emotsional munosabat
bilan aynan bir deb qaraladi. Bu holat talabalar bilan ishlashda diagnostika va rivojlantirish
vazifalarini aniq belgilashni giyinlashtiradi. ustanovka va ota-onalik ustanovkasiga oid
asosiy yondashuvlarni tahlil qilish asosida talabalarda ota-onalik ustanovkasining ijtimoiy-
psixologik mazmuni, tuzilishi, funksiyalari va shakllanish determinantlarini nazariy
jihatdan asoslash. Materiallar va metodlar. [jtimoiy ustanovka nazariyalari, ota-onalik
psixologiyasi va ota-onalik determinantlari bo‘yicha klassik hamda zamonaviy manbalar
nazariy-metodologik, qiyosiy-tahliliy, tizimli-tarkibiy tahlil va kontseptual modellashtirish
metodlari asosida o‘rganildi. Natijalar. Ota-onalik ustanovkasi talabaning kelajakdagi ota-
onalik roliga, bolaga va tarbiyaviy vaziyatlarga nisbatan tayyorligini belgilovchi ijtimoiy-
psixologik tuzilma sifatida aniglashtirildi. Uning tarkibida motivatsion-aksiologik, kognitiv-
refleksiv, emotsional-regulyativ va xulg-atvor komponentlari ajratildi. Ustanovka
shakllanishining to‘rt guruh determinanti - oilaviy-rolga oid, guruhiy-ijtimoiy, refleksiv-
kommunikativ va emotsional-regulyativ - hamda konstruktiv ota-onalik ustanovkasining
mezonlari asoslandi. Xulosa. Taklif etilgan nazariy model ota-onalik ustanovkasini
talabaning shaxsiy xususiyati sifatida emas, balki oila, tengdoshlar guruhi va ta’'lim muhiti
ta’sirida rivojlanadigan dinamik tuzilma sifatida talqin qiladi. U talabalarni ota-onalikka
tayyorlash bo‘yicha diagnostik va rivojlantiruvchi ishlarni loyihalash uchun nazariy asos
bo‘lib xizmat qiladi.

Kalit so'zlar: ijtimoiy ustanovka, ota-onalik ustanovkasi, talabalar, ustanovka
tuzilishi, ijtimoiy-psixologik determinantlar, konstruktiv ota-onalik.

POJMTE/JbCKUE YCTAHOBKH CTYAEHTOB: COLIMAJIbHO-TICUXO0/JIOTUYECKOE
COJIEPKAHHME, CTPYKTYPA Y IETEPMUHAHTbBI ®OPMHPOBAHHA
(TEOPETUYECKHUI AHAJIU3)

AHHOTanusa. PoguTtenbcKkas yCTaHOBKA HAaYMHAET aKTUBHO GOPMUPOBATHCS
3a/10JIT0 /10 POXKAEHHS pebEHKa, B CTyAeHYeCcKOM Bo3pacTe. OJHAKO B ICUXOJIOTUYECKOH
JINTEPATYPE 3TO MOHATHE TPAKTYETCS HEOJJHO3HAYHO: €0 OTOXK/ECTBJISIOT TO CO CTUJIEM
BOCIIUTAHUS, TO C PENPOAYKTUBHBIMU HAMEPEHHUSIMHU, TO C 3MOLUOHATBHBIM OTHOLIEHHEM
K pe6éHKy. 3-3a aToro mpu paboTe co CTyZAeHTAMU TPYAHO YETKO ONpPEEeJUTh 3a4a41
JVArHoCTUKHU U pa3BUTHA. L|esib - Ha 0OCHOBe aHa/IM3a OCHOBHBIX MOAX00B K MOHATHAM
YCTAaHOBKHU U POJUTEJNbCKON YCTAaHOBKH TEOPETHUYECKH 0GOCHOBATH COIUAJIBHO-
MICUX0JIOTUYECKOE COZlepKAaHUE, CTPYKTYPY, QYHKLHHU U JleTEPMUHAHTBI GOPMUPOBAHHUS
POAUTENBCKON YCTAHOBKH y CTyAeHTOB. MaTepuasabl U MeTobl. Kiaccudyeckue u
COBpPEMEHHbIE UCTOYHUKH 10 TEOPUH COIIMATbHOMN YCTaHOBKH, ICUXOJIOTUH POJUTENBCTBA
U leTepMUHAHTAM POJUTENbCTBA U3Y4Y€EHbBI C HIOMOIbIO TEOPETHUKO-METO/0JIOTHIECKOTO,
CPaBHUTEJbHO-aHAJUTUYECKOTO U CUCTEMHO-CTPYKTYPHOTrO aHaJ/Jn3a, a TaKXe
KOHIIENTYaJbHOTO MoieTnpoBaHus. Pe3yabTaThl. PoguTenbckas ycTaHOBKa onpeziesieHa
KaK COLMa/JbHO-IICUXO0JOrM4ecKoe 06pa3oBaHue, 3aalliee TOTOBHOCTDb CTYAEHTA K
OyAylied poAUTENbCKOU POJIM, K PEOEHKY U K BOCHUTATEJNbHBIM CUTyanusaM. B eé
CTPYKTYpE€ Bbl/leJIeHbl MOTUBAIlMOHHO-aKCHOJOTUYEeCKUH, KOTHUTUBHO-pedIeKCUBHBIH,
3MOIIMOHAJIbHO-PETYJISTUBHBIN U NMOBEJAEHUYECKUH KOMIOHEHThI. 060CHOBAaHBI YeThIpe
TpYyIINbl JeTEPMUHAHT €€ GopMUpOBaHUsA (CEMEWHO-pOIeBble, TPYNIO-COLUAIbHEIE,
pedIeKCMBHO-KOMMYHHKAaTHUBHbIE U 3MOLMOHAJIbHO-PETYISITUBHBIE), @ TAKKE KPUTEPHUHU
KOHCTPYKTUBHOW POJUTEJbCKON yCTaHOBKHU. 3akJw4deHHUe. [IpeanoxeHHas
TeopeTHYecKasi MOJleJIb paCCMaTPUBAET POJUTENBCKYI0 YCTAHOBKY He KaK JIMUHOCTHYIO
4YepTy CTYZAEHTA, a KaK IMHAMHUYeCKoe 06pa3oBaHue, pa3BUBAIOLIEeCs MO/ BIUSHUEM
CEMbH, TPYMIIbl CBEPCTHUKOB 1 06pa3oBaTe/bHOM cpe/ibl. MoZiesib CTyKUT TeoOpeTUIeCKOH
OCHOBOM [I/is MPOEKTUPOBAHUSA JJUATHOCTHYECKOW M pa3BUBamUed paboThl 1O
MOATOTOBKE CTY/IEHTOB K PO/IUTEJbCTBY.

Kniwo4yeBsble c/10Ba: coljMaibHast YCTAaHOBKA, POAUTE/bCKAs! YCTAHOBKA, CTYJEHTHI,
CTPYKTypa yCTAaHOBKH, COLMAJIbHO-TICUX0JIOTUYECKHE JeTEPMHUHAHTBI, KOHCTPYKTUBHOE

POAUTENBCTBO.

PARENTAL ATTITUDES OF UNIVERSITY STUDENTS: SOCIO-PSYCHOLOGICAL CONTENT, STRUCTURE AND
DETERMINANTS OF FORMATION (A THEORETICAL ANALYSIS)

Abstract. Parental attitudes develop actively during the student years, long before a child is born. In the
psychological literature, however, the concept is interpreted inconsistently. It is variously equated with parenting style,
with reproductive intentions or with emotional attitude toward the child. This makes it difficult to define clear diagnostic
and developmental goals when working with students. Aim. To provide a theoretical foundation for the socio-
psychological content, structure, functions and determinants of students’ parental attitudes, based on an analysis of the
main approaches to attitudes and parental attitudes. Materials and Methods. Classical and contemporary sources on
social attitude theory, the psychology of parenthood and the determinants of parenting were examined through
theoretical-methodological, comparative-analytical and systemic-structural analysis and conceptual modelling. Results.
The parental attitude was defined as a socio-psychological formation that shapes a student’s readiness for the future
parental role, for the child and for child-rearing situations. Four components were identified within it: motivational-
axiological, cognitive-reflexive, emotional-regulatory and behavioural. Four groups of determinants of its formation were
substantiated: family-role, group-social, reflexive-communicative and emotional-regulatory. Criteria for a constructive
parental attitude were also substantiated. Conclusion. The proposed theoretical model treats the parental attitude not as
a personal trait of the student but as a dynamic formation that develops under the influence of the family, the peer group
and the educational environment. It provides a theoretical basis for designing diagnostic and developmental work to
prepare students for parenthood.

Keywords: social attitude, parental attitude, university students, attitude structure, socio-psychological
determinants, constructive parenting.

Kirish. Oila farzand shaxsining shakllanishidagi asosiy ijtimoiy institut bo‘lib, uning tarbiyaviy salohiyati ko‘p
jihatdan ota-onalarning farzandga, tarbiyaga va o0z ota-onalik roliga munosabati bilan belgilanadi. Bu munosabat farzand
tug‘ilganda birdaniga paydo bo‘lmaydi. U yoshlik davrida, o'z ota-onasining tarbiyaviy tajribasini anglash, tengdoshlar
bilan muloqot va jamiyatdagi me’yorlarni o‘zlashtirish jarayonida shakllanadi [1; 2]. Shu sababli talabalik davri ota-onalik
ustanovkasining shakllanishi uchun alohida ahamiyatga ega: bu davrda yoshlarning oilaviy hayot haqidagi tasavvurlari
aniq rejalarga aylana boshlaydi, oliy ta’'lim mubhiti esa bu jarayonga magsadli ta’sir ko‘rsatish imkonini beradi.

0‘zbekistonda oila institutini mustahkamlash va yoshlarni oilaviy hayotga tayyorlash davlat siyosatining ustuvor
yo‘nalishlaridan biri sifatida belgilangan [3; 4]. Bu vazifalarni amalga oshirish uchun ota-onalik ustanovkasi nima ekanligi,
ganday tarkibiy gismlardan iborat ekani va qanday omillar ta’sirida shakllanishi haqida aniq nazariy tasavvur zarur. Aks
holda ota-onalikka tayyorlash dasturlari bilim berish bilan cheklanib qoladi va ustanovkaning emotsional hamda xulqiy
tomonlarini e’tibordan chetda qoldiradi.

Biroq psixologik adabiyotda «ota-onalik ustanovkasi» tushunchasi bir xil talgin gilinmaydi. Ayrim mualliflar uni ota-
onaning bolaga emotsional munosabati sifatida [5; 6], boshqalari tarbiya uslubi va amaliyotlari bilan bog'liq holda [7; 8],
uchinchilari esa reproduktiv xulq va oila hajmiga munosabat sifatida [9] o‘rganadi. Ustanovka, tarbiya uslubi va real
tarbiyaviy xulq o‘rtasidagi farq ko‘pincha aniq ajratilmaydi [8]. Bundan tashqari, mavjud ishlarning aksariyati farzandi bor
ota-onalarga qaratilgan, hali farzandi bo‘lmagan talabalarda ota-onalik ustanovkasining shakllanish xususiyatlari esa
nisbatan kam o‘rganilgan [1; 2].

Tadqiqot maqsadi - ustanovka va ota-onalik ustanovkasiga oid asosiy yondashuvlarni tahlil qilish asosida
talabalarda ota-onalik ustanovkasining ijtimoiy-psixologik mazmuni, tuzilishi, funksiyalari va shakllanish
determinantlarini nazariy jihatdan asoslash.

Tadqiqot vazifalari: 1) ustanovka tushunchasiga oid asosiy nazariy yondashuvlarni tahlil gilish va ularning ota-
onalik ustanovkasini tushunish uchun ahamiyatini aniqlash; 2) ota-onalik ustanovkasining mazmuni, tarkibiy
komponentlari va funksiyalarini aniqlashtirish; 3) talabalarda ota-onalik ustanovkasi shakllanishining ijtimoiy-psixologik
determinantlari va konstruktiv ota-onalik ustanovkasining mezonlarini asoslash.

Materiallar va metodlar. Tadqiqot nazariy xarakterga ega bo‘lib, uning empirik bazasini ilmiy manbalar tashkil etdi.
Tahlilga uch guruh manbalar jalb etildi: ijtimoiy ustanovka nazariyasiga oid klassik asarlar; ota-onalik psixologiyasi, ota-
onalik munosabati va tarbiya uslublariga oid tadqiqotlar; talaba yoshlarning oilaviy va ota-onalikka oid tasavvurlari
bo‘yicha zamonaviy empirik ishlar. Shuningdek, O‘zbekistonda oila va yoshlar siyosatiga oid me’yoriy-huquqiy hujjatlar
ko‘rib chiqildi. Ma’'lumotlar muallifning dissertatsiya tadqiqotining nazariy bobi doirasida tayyorlandi [10].

Tadqiqotda quyidagi metodlar qo‘llanildi:

1. Nazariy-metodologik tahlil - ustanovka va ota-onalik ustanovkasi tushunchalarining turli psixologik
maktablardagi talginlarini aniqlash.

2. Qiyosiy-tahliliy metod - yondashuvlarni ustanovkaning anglanganlik darajasi, tuzilishi va shakllanish manbalari
mezonlari bo‘yicha solishtirish.

3. Tizimli-tarkibiy tahlil - ota-onalik ustanovkasining tarkibiy komponentlari va ularning o‘zaro aloqalarini ajratish.

4. Kontseptual modellashtirish - ota-onalik ustanovkasining shakllanish determinantlari va mezonlarini yaxlit
nazariy modelga birlashtirish.

Nazariy tahlil to‘rt bosqichda amalga oshirildi:

1) ustanovka tushunchasining mohiyatini ochib beruvchi asosiy yondashuvlarni ajratish;

2) ota-onalik ustanovkasining mazmuni va tuzilishiga oid gqarashlarni umumlashtirish;

3) ota-onalik ustanovkasiga ta’sir etuvchi omillarni determinant guruhlariga birlashtirish;

4) konstruktiv va nokonstruktiv ota-onalik ustanovkalarini farqlash mezonlarini aniglash.

Yondashuvlarni solishtirishda quyidagi mezonlarga tayanildi: ustanovkaning anglanganlik darajasi (anglanmagan
tayyorlikdan ongli munosabatgacha); ustanovka tarkibidagi kognitiv, emotsional va xulqiy jihatlarning aks etishi;
shakllanish manbalari (individual tajriba, oila, referent guruh, jamiyat); farzandi bo‘lmagan yoshlarga tatbiq etish

imkoniyati.
Natijalar.

Ustanovka tushunchasining ijtimoiy-psixologik mazmuni. Ustanovka tushunchasiga oid asosiy yondashuvlar va
ularning ota-onalik ustanovkasini tushunish uchun ahamiyati 1-jadvalda umumlashtirilgan.

1-jadval.

Ustanovka tushunchasiga oid asosiy yondashuvlar

Yondashuv, muallif

Ustanovkaning mohiyati

Ota-onalik ustanovkasini tushunish uchun
ahamiyati

Jjtimoiy attityud (U. Tomas, F. Znanetskiy)
[11]

Shaxsning ijtimoiy qadriyatlarga nisbatan
holati, xulgni ichkaridan yo‘naltiruvchi omil

Ota-onalikka munosabat jamiyatdagi
qadriyatlar bilan bog‘liq holda shakllanadi

Ustanovka nazariyasi (D. N. Uznadze) [12]

Ehtiyoj va vaziyat uchrashuvi natijasida
yuzaga keladigan, ko‘pincha anglanmaydigan
yaxlit tayyorlik holati

Ota-onalik ustanovkasining bir qismi
anglanmaydi va oilaviy tajribadan kelib
chiqadi

Ruhiy va asab tayyorligi (G. Olport) [13]

Tajriba asosida tashkil topgan, obyektga
javobga yo‘naltiruvchi tayyorlik holati

Ustanovka shaxsiy tajriba, shu jumladan o'z
ota-onasi bilan munosabat tajribasi asosida
shakllanadi

Funksional yondashuv (D. Kats) [14]

Ustanovka moslashuv, bilish, gadriyatni
ifodalash va o‘zlikni himoya qilish
funksiyalarini bajaradi

Ota-onalik ustanovkasining funksiyalarini
ajratish imkonini beradi

Dispozitsion konsepsiya (V. A. Yadov) [15]

Ehtiyojlar va vaziyatlar darajasiga mos
ierarxik tuzilgan dispozitsiyalar tizimi

Ota-onalik ustanovkasi qadriyatli yo‘nalishlar
va umumiy ijtimoiy ustanovkalar tizimiga
kiradi

Rejalashtirilgan xulq nazariyasi (I. Ayzen) [16]

Xulgga munosabat subyektiv me’yorlar va
idrok etilgan nazorat bilan birga niyatni
belgilaydi

Referent guruh me’yorlari va o‘ziga ishonch
talabaning ota-onalikka oid niyatlarini
belgilaydi

Izoh. Jadval muallif tomonidan manbalar tahlili asosida tuzilgan.

Tahlil shuni ko‘rsatadiki, turli yondashuvlar ustanovkaning turli jihatlariga urgu beradi. D. N. Uznadze maktabida
ustanovka anglanmaydigan yaxlit tayyorlik holati sifatida qaraladi: u shaxsning idrok etish, baholash va harakat qilish
jarayonlarini yashirin tarzda boshqaradi [12]. [jtimoiy attityud an’anasida esa ustanovka ko‘proq anglanadigan baholovchi
munosabat sifatida talgin gilinadi va uning kognitiv, affektiv va konativ tarkibiy gismlari ajratiladi [13; 17]. V. A. Yadovning
dispozitsion konsepsiyasi bu ikki gqarashni birlashtirib, ustanovkalarni elementar tayyorliklardan gadriyatli
yo‘nalishlargacha bo‘lgan ierarxik tizim sifatida ko‘rsatadi [15].

Umumlashtirib aytganda, ustanovka mazmunida subyekt va obyekt, tashqi va ichki, individual va ijtimoiy jihatlar
uyg‘unlashadi. Ota-onalik ustanovkasini o‘rganishda bu shuni anglatadiki, u fagat ongli fikr yoki fagat emotsional moyillik
sifatida emas, balki anglanadigan va anglanmaydigan, individual va ijtimoiy darajalarni gamrab oluvchi tuzilma sifatida
garalishi kerak.

Ota-onalik ustanovkasining mazmuni, tuzilishi va funksiyalari. Ota-onalik ustanovkasining talginlari bir necha
yo‘nalishda rivojlangan. E. Fefer va R. Bellning tadqiqotlarida ota-onalik munosabati tarbiyaga oid e’tiqod va baholashlar
majmui sifatida o‘lchanadi [5]. A. Ya. Varga va V. V. Stolin ota-onalik munosabatini bolaga nisbatan his-tuyg‘ular, xulq
stereotiplari, bola xarakteri va xulqini idrok etish va tushunish xususiyatlarining yaxlit tizimi sifatida ta’riflaydi [6]. R.
Ronerning ota-onalik qabul qilishi va rad etishi nazariyasi bola uchun ota-onaning emotsional iligligi yoki rad etishining
universal ahamiyatini ko‘rsatadi [18].

D. Baumrind ota-onalik nazoratining turlicha shakllarini ajratgan [7]. N. Darling va L. Steinberg esa tarbiya
magqsadlari va qadriyatlari, tarbiya uslubi va tarbiyaviy amaliyotlarni farqlashni taklif qilgan [8]. Bu farglash ushbu
tadqiqot uchun muhim. Talabalarda real tarbiyaviy amaliyot hali yo‘q, shuning uchun ularda tarbiya uslubi emas, balki
uning asosini tashkil etuvchi ustanovka - kelajakdagi ota-onalik roliga, bolaga va tarbiyaviy vaziyatlarga nisbatan tayyorlik
- o‘rganilishi kerak.

Mahalliy va MDH psixologiyasida ota-onalik ustanovkasining tuzilishiga oid bir necha garashlar mavjud. V. V. Boyko
reproduktiv ustanovkani real va rejalashtirilgan reproduktiv harakatlarni ifodalovchi xulqiy, oila hajmi va farzandlar
soniga munosabatni aks ettiruvchi emotsional-baholovchi hamda bilim va tasavvurlarga asoslangan kognitiv
komponentlar birligi sifatida ko‘rsatadi [9]. R. V. Ovcharova ota-onalikni ota-onalik qadriyatlari, ustanovka va kutishlar,
his-tuyg‘ular, ota-onalik pozitsiyasi va mas’uliyati, tarbiya uslubini o'z ichiga oluvchi yaxlit tuzilma sifatida tavsiflaydi [19].
A. S. Spivakovskaya ota-onalik ustanovkasini oila shakllantirgan «ideal hayot» haqidagi tasavvurlarning tarkibiy qismi
sifatida qaraydi: har bir ota-ona 0z qadriyatlariga tayanib farzandning ideal obrazini yaratadi va uning rivojlanishini shu
obraz asosida yo‘naltiradi [20]. E. Bern ota-onalik ko‘rsatmalari orqali shaxsning hayotiy ssenariysi shakllanishini
ta’kidlaydi [21]. Bu esa ota-onalik ustanovkasining avlodlararo uzatilishini tushunish uchun muhim.

Ushbu qarashlarni umumlashtirish asosida talabalarda ota-onalik ustanovkasi quyidagicha ta'riflandi: ota-onalik
ustanovkasi - talabaning kelajakdagi ota-onalik roliga nisbatan tasavvurlari, bolaga munosabati, oilaviy mas’uliyatni
anglash darajasi, tarbiyaviy vaziyatlarda emotsional javob berish uslubi va xulg-atvor strategiyalarini belgilovchi ijtimoiy-
psixologik tuzilma. Uning tarkibiy komponentlari 2-jadvalda keltirilgan.

2-

jadval.

Talabalarda ota-onalik ustanovkasining tarkibiy komponentlari

Komponent Mazmuni Namoyon bo‘lish ko‘rsatkichlari

Ota-onalikning shaxsiy qadriyatlar tizimidagi

Ota-onalikka doir qadriyatlar, motivlar va o'rni; farzand tarbiyasiga mas'uliyatni gabul

Motivatsion-aksiologik mas’uliyatni anglash

qilish
Ota-onalik, bola rivojlanishi va tarbiya Bola ehtiyojlari hagidagi tasavvurlarning
Kognitiv-refleksiv hagidagi bilim va tasavvurlar; shaxsiy oilaviy | aniqligi; o'z ota-onasining tarbiya tajribasiga
tajribani tahlil gilish tanqidiy munosabat

Emotsional-regulyativ Ota-onalik vaziyatlariga hissiy munosabat va | Bolani emotsional qabul qilish; tarbiyaviy

emotsiyalarni boshqarish nizoli vaziyatlarda 0‘z-0‘zini nazorat qilish
Egallangan qarashlarni amaliy harakat va Hambkorlikka asoslangan strategiyalarni

Xulg-atvor munosabat strategiyalarida namoyon etishga | tanlash; nazorat va mustagqillik berish
tayyorlik o‘rtasidagi muvozanat

Izoh. Jadval muallif tomonidan [6; 9; 17; 19] manbalar tahlili asosida tuzilgan.

Komponentlar bir-biri bilan chambarchas bog‘liq. Motivatsion-aksiologik komponent ustanovkaning yo‘nalishini
belgilaydi. Kognitiv-refleksiv komponent bu yo‘nalishni anglangan bilim va shaxsiy tajriba tahlili bilan to‘ldiradi.
Emotsional-regulyativ komponent esa bilim va qadriyatlarning real vaziyatlarda saqlanib qolishini ta’minlaydi.
Emotsiyalarni boshqgarish jarayonlari xulgning barqarorligi uchun alohida ahamiyatga ega [22]. Xulg-atvor komponenti
avvalgi uch komponentning amaliy harakatga tayyorlik shaklida namoyon bo‘lishidir.

D. Kats ustanovkaning funksiyalarini ajratgan [14]. Shunga tayangan holda ota-onalik ustanovkasining to‘rt
funksiyasi ajratildi:

Yo‘naltiruvchi funksiya. Talabaning kelajakdagi oilaviy hayotga oid garorlarini va ota-onalik roliga tayyorgarligini
belgilaydi.

Baholovchi funksiya. Bola xulqini, tarbiya usullarini va o‘z oilaviy tajribasini baholash mezonlarini beradi.

Regulyativ funksiya. Tarbiyaviy vaziyatlarda emotsional va xulqiy javoblarni tartibga soladi.

[jtimoiy-identifikatsion funksiya. Talabaning o‘zini kelajakdagi ota yoki ona sifatida anglashini va referent guruh
me’yorlari bilan muvofiqlashuvini ta’minlaydi.

Ota-onalik ustanovkasi shakllanishining determinantlari va mezonlari. Ota-onalik determinantlari bo‘yicha J.
Belskiy modeli tarbiyaviy xulgni ota-onaning shaxsiy resurslari, bola xususiyatlari va kontekstual stress hamda qo‘llab-
quvvatlash manbalari bilan bog‘laydi [23]. Talabalar hali farzand tarbiyalamaydi, shuning uchun bu modeldagi bola
xususiyatlari bloki o‘rniga ijtimoiy muhit va shaxsiy regulyatsiya omillariga ko‘proq e’tibor qaratish lozim. A. Banduraning
ijtimoiy o‘rganish nazariyasi ota-onalik namunalarining kuzatish va taqlid orqali o‘zlashtirilishini tushuntiradi [24].
Gender rollari nazariyasi esa jamiyatdagi rollar tagsimoti hagidagi kutishlarning ustanovkalarga ta’sirini ochib beradi [25].

Ushbu nazariy asoslar va talaba yoshlarga oid empirik tadqiqotlar [1; 2; 26] tahlili asosida talabalarda ota-onalik
ustanovkasi shakllanishining to‘rt guruh determinanti ajratildi (3-jadval).

3-jadval.

Talabalarda ota-onalik ustanovkasi shakllanishining ijtimoiy-psixologik determinantlari

Determinantlar guruhi Asosiy omillar Ta’sir mexanizmi Nazariy asos

Ota-ona oilasidagi tarbiya
tajribasi; oilaviy rollar tagsimoti
haqidagi tasavvurlar; gender
kutishlar

Ota-onalik vazifa va mas’uliyatlari
haqidagi dastlabki tasavvurlarni | [21; 24; 25]
shakllantiradi

Oilaviy-rolga oid

Talabalar jamoasidagi
kollektivizm, jipslik, Tasavvurlarni ijtimoiy me’yor va [16; 23]
muloqotchanlik, ochiqlik; referent | kutishlarga muvofiglashtiradi ’
guruh me’yorlari

Guruhiy-ijtimoiy

0z tajribasini tahlil qilish; 0O‘zlashtirilgan qarashlarni
Refleksiv-kommunikativ muloqot va shaxslararo o‘zaro tanqidiy baholash va shaxsiy ota- |[15; 19]
ta’sir refleksiyasi onalik pozitsiyasiga aylantirish

Emotsional holatlarda, faoliyatda
Emotsional-regulyativ va ijtimoiylashuvda o‘z-o‘zini
nazorat qilish

Shakllangan pozitsiyani turli [22; 23]
vaziyatlarda barqaror saqlash ’

Izoh. Jadval muallif tomonidan tuzilgan.

Determinantlar alohida-alohida emas, balki bir-biri bilan bog‘liq holda ta’sir ko‘rsatadi. Oilaviy-rolga oid omillar
ustanovkaning boshlang‘ich mazmunini beradi. Guruhiy-ijtimoiy omillar bu mazmunni tengdoshlar va ta’lim muhiti
me’yorlari bilan solishtirish imkonini yaratadi. Refleksiv-kommunikativ jarayonlar talabaga o‘z oilasidan olingan

namunalarni tanqidiy qayta ko‘rib chigishga yordam beradi. Emotsional-regulyativ xususiyatlar esa anglangan pozitsiyani
amaliy vaziyatlarda saqlab qolishni ta’'minlaydi. Ota-onalik ustanovkasi shakllanishiga oila mikromubhiti, talabalar
jamoasining xususiyatlari, jamiyatdagi qadriyatlar tizimi, ta’lim muhiti va gender rollari ham ta’sir giladi.

Shu asosda konstruktiv ota-onalik ustanovkasining mezonlari aniqlashtirildi. A. Ya. Varga va V. V. Stolin
konsepsiyasi [6] va ota-onalik qabul qilishi nazariyasi [18] tayanch qilib olindi. Konstruktiv ota-onalik ustanovkasi besh
mezon bilan tavsiflanadi:

- bolani qabul qilish va uning individualligini hurmat qilish;

- kooperativ munosabatga, ya'ni bola bilan hamkorlikka yo‘nalganlik;

- me’yoriy emotsional yaqinlik - bola mustagqilligini cheklamaydigan psixologik masofa;

- ortiqcha va avtoritar nazoratning yo‘qligi;

- bolaning omadsizliklariga nisbatan qo‘llab-quvvatlovchi munosabat.

Nokonstruktiv ustanovka esa bolani rad etish, ortiqcha simbiotik bog‘liglik, avtoritar nazorat va bolaning
imkoniyatlariga ishonchsizlik bilan tavsiflanadi.

Nazariy tahlil natijalari talabalarda ota-onalik ustanovkasi shakllanishining yaxlit modeliga birlashtirildi. Modelda
besh element o‘zaro bog‘langan:

- ijtimoiy buyurtma - davlat va jamiyatning oilaga oid talablari;

- talabaning individual xususiyatlari - motivatsiya, ijtimoiy refleksiya, empatiya, shaxsiy qadriyatlar;

- ijtimoiy-psixologik muhit - referent gurubh, ijtimoiy identifikatsiya, kommunikatsiya, ijtimoiy qo‘llab-quvvatlash;

- determinantlar va ustanovkaning tarkibiy komponentlari;

- ustanovkaning shakllanganlik darajalari.

Modelda ijtimoiy-psixologik muhit markaziy bog‘lovchi mexanizm vazifasini bajaradi: u talabaning individual
xususiyatlarini jamiyat talablari bilan muvofiqlashtiradi [10].

Muhokama. O‘tkazilgan nazariy tahlil ota-onalik ustanovkasini talabaning shaxsiy xususiyati sifatida emas, balki
ijtimoiy muhit ta’sirida rivojlanadigan dinamik tuzilma sifatida talgin qilish zarurligini ko‘rsatdi. Bu ]. Belskiyning ota-
onalik ko‘p omil bilan belgilanishi haqidagi qarashiga mos keladi [23]. Taklif etilgan yondashuv uni farzandi bo‘lmagan
yoshlarga moslashtiradi: bola xususiyatlari o‘rnini talabalar jamoasi va ta’lim muhiti omillari egallaydi.

Ota-onalik ustanovkasini tarbiya uslubidan farqlash metodologik jihatdan muhim. N. Darling va L. Steinberg
ko‘rsatganidek, tarbiya maqsadlari va qadriyatlari, uslubi va amaliyotlari turli darajadagi tushunchalardir [8]. Talabalar
bilan ishlashda faqat ustanovka darajasini o‘rganish mumkin. Shuning uchun ota-onalar uchun yaratilgan tarbiya uslubi
metodikalari talabalarga qo‘llanganda ular kelajakdagi tasavvur gilinayotgan munosabatni o‘lchashini hisobga olish kerak.
Talabaning bugungi ustanovkasi kelajakdagi tarbiyaviy xulgni to‘g‘ridan-to‘g‘ri belgilamaydi. . Ayzen nazariyasiga ko‘ra,
niyat va xulq o‘rtasidagi bog‘liglik subyektiv me’yorlar va idrok etilgan nazorat bilan vositalanadi [16].

Taklif etilgan to‘rt komponentli tuzilma klassik uch komponentli attityud modelini [17] va V. V. Boykoning
reproduktiv ustanovka tuzilmasini [9] rivojlantiradi. Unda ikki yangi jihat bor. Birinchidan, kognitiv komponentga
refleksiv jihat qo‘shilgan: talabaning oz oilaviy tajribasini tahlil qilishi ota-onalik namunalarining avlodlararo avtomatik
uzatilishini [21; 24] anglangan tanlovga aylantirishi mumkin. Ikkinchidan, emotsional komponentga regulyativ jihat
qo‘shilgan, chunki tarbiyaviy vaziyatlarda emotsiyani his qilish emas, uni boshqarish hal giluvchi ahamiyatga ega [22].

O‘zbekiston sharoitida ota-onalik ustanovkasining shakllanishi o‘ziga xos ijtimoiy-madaniy kontekstda kechadi.
Oilaviy gadriyatlar, avlodlararo munosabatlar va mahalla institutining yuqori ahamiyati yoshlarning oilaviy tasavvurlariga
kuchli ta’sir ko‘rsatadi [3]. Shu bilan birga, oilada gender tengligi masalalari tobora keng muhokama gilinmoqda [27]. Shu
sababli determinantlar orasida oilaviy-rolga oid omillar va gender kutishlar alohida ajratildi. Ota-onalikka tayyorlash
dasturlari milliy qadriyatlarni saqlagan holda yoshlarda hamkorlikka asoslangan, bolaning mustagqilligini hurmat qgiluvchi
pozitsiyani shakllantirishga yo‘naltirilishi lozim.

Amaliy ahamiyati. Ota-onalik ustanovkasining tarkibiy komponentlari va determinantlari talabalar bilan ishlashda
diagnostika va rivojlantirish vazifalarini aniq belgilash imkonini beradi. Diagnostika fagat bolaga munosabatni emas, balki
oilaviy rollar hagidagi tasavvurlar, guruhdagi munosabatlar, refleksivlik va o0‘z-o‘zini nazorat qilishni ham qamrab olishi
kerak. Rivojlantiruvchi ishlar esa ma’lumot berish bilan cheklanmasligi lozim. Ular oilaviy tajribani qayta baholash,
referent guruh ta’sirini tahlil qilish, emotsional regulyatsiya va refleksiv mashqglarni ham o‘z ichiga olishi kerak.

Tadqiqot cheklovlari. Ushbu maqola nazariy tahlil natijalarini tagdim etadi. Taklif etilgan tuzilma, determinantlar
tizimi va mezonlar empirik tekshiruvni talab giladi. Xususan, komponentlarning mustaqilligini omil tahlili orqali
tasdiqlash, determinantlarning ta’sir kuchini baholash va modelning turli hududlar va ijtimoiy guruhlardagi talabalar
uchun yarogliligini tekshirish zarur. Bu vazifalar dissertatsiya tadqiqotining keyingi bosqichlarida hal gilinadi.

Xulosa.

1. Ustanovka anglanadigan va anglanmaydigan, individual va ijtimoiy darajalarni birlashtiruvchi tayyorlik holati
sifatida ota-onalikka oid tasavvurlar, munosabatlar va xulqni tushunish uchun universal tushuncha bo‘lib xizmat giladi.

2. Talabalarda ota-onalik ustanovkasi - kelajakdagi ota-onalik roliga nisbatan tasavvurlar, bolaga munosabat, oilaviy
mas’uliyatni anglash, tarbiyaviy vaziyatlarda emotsional javob berish uslubi va xulg-atvor strategiyalarini belgilovchi
ijtimoiy-psixologik tuzilma. U motivatsion-aksiologik, kognitiv-refleksiv, emotsional-regulyativ va xulg-atvor
komponentlaridan iborat bo‘lib, yo‘naltiruvchi, baholovchi, regulyativ va ijtimoiy-identifikatsion funksiyalarni bajaradi.

3. Ota-onalik ustanovkasining shakllanishi ozaro bog‘liq to‘rt guruh determinant bilan belgilanadi: oilaviy-rolga oid,
guruhiy-ijtimoiy, refleksiv-kommunikativ va emotsional-regulyativ. Konstruktiv ota-onalik ustanovkasi bolani qabul qilish,

hamkorlikka yo‘nalganlik, me’yoriy emotsional yaqinlik, ortigcha nazoratning yo‘qligi va bolaning omadsizliklariga qo‘llab-
quvvatlovchi munosabat bilan tavsiflanadi.

4. Taklif etilgan nazariy model talabalarni ota-onalikka tayyorlash bo‘yicha diagnostik vositalar va rivojlantiruvchi
dasturlarni loyihalash uchun asos bo‘lib xizmat qiladi va empirik tekshiruvni talab qgiladi.

